
Margashirshamasakrite Shiva Stuti Masa9

ಮಾರ್ಗಶೀರ್ಷಮಾಸಕೃತೇ ಶಿವಸ್ತುತಿಃ ಮಾಸ 9

(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
- ಶಿವಗೌರೀಸಂವಾದೇ -

ಶಂಭೋ ಮಯಸ್ಕರ ಹರಾಮರ ಧೀರ ವೀರ
ಗಂಗಾಧರ ಪ್ರಮಥನಾಥ ಸನಾತನೇಶ .

ವಿಶ್ವೇಶ ವಿಶ್ವ ಮದನಾಂತಕ ವಿಶ್ವಮೂರ್ತೇ
ವಿಶ್ವಾಕ್ಷ ವಿಶ್ವಮುಖ ಪಾಹಿ ನಮೋ ನಮಸ್ತೇ .. 54..

ನಮಾಮಿ ಶಶಿಶೇಖರಂ ಪುರಹರಂ ಚ ಗಂಗಾಧರಂ
ವಿಭೂತಿಧರಮೀಶ್ವರಂ ಫಣಧರೇಂದ್ರಹಾರಂ ಹರಂ .. 55..

ದೀನಾವನಪ್ರಥಿತಚಾರುದೃಶಾ ಮಹೇಶ
ಶ್ರೀವ್ಯೋಮಕೇಶ ಕುಶಕಾಶಸಮರ್ಚಿತಾಂಘ್ರೇ .

ಕೋಶಾವಕಾಶಮಹಿಮನ್ ವರಶೇಷಭೂಷ
ಮಾಮಾಶು ವೀಕ್ಷಯ ಸುಶಿಕ್ಷಯ ಕಾಮವರ್ಗಂ .. 56..

- -

ಸ್ತವೇನಾನೇನ ದೇವೇಶಿ ಸ್ತುವೀತ ಪರಮೇಶ್ವರಂ .

ಪೌರ್ಣಮ್ಯಾಂ ಶಾಂಭವೈಃ ಸಾರ್ಧಂ ಹೋಮಃ ಕಾರ್ಯೋ ವಿಧಾನತಃ .. 57..
ಚಿತ್ರಂ ಗೋಮಿಥುನಂ ದೇವಿ ಸವತ್ಸಂ ಚ ಸುದಕ್ಷಿಣಂ .

ಸ್ವಯಂ ಭುಂಜೀತ ತಸ್ಯಾಂತೇ ಬಾಂಧವೈಃ ಶಾಂಭವೈಃ ಸಹ .. 58..

ಮಾಸಂ ನಕ್ತಾಶನೋ ಭೂತ್ವಾ ಭವಭಕ್ತೋ ಜಿತೇಂದ್ರಿಯಃ .
ಸ ಚಯತ್ಫಲಮಾಪ್ನೋತಿ ತದೇಕಾಗ್ರಮನಾಃ ಶೃಣು .. 59..

ಗೀತವಾದಿತ್ರಬಹುಲೈರಪ್ಸರೋಗಣನರ್ತನೈಃ .
ಗಂಧಸ್ರಗನುಲಿಪ್ತಾಂಗೋ ದಿವ್ಯಾಭರಣಭೂಷಿತಃ .. 60..
ಕಾಂಚನೇನ ವಿಮಾನೇನಯಾತಿ ಶಂಭೋರ್ವರಾಲಯಂ .

ಚಾಪಸ್ಥಿತೇ ದಿವಾನಾಥೇ ತಸ್ಮಿನ್ನುಷಸಿ ಪೂಜನಂ .. 61..

ಮಮದೇವಿ ಪ್ರಿಯಕರಂ ಸದಾ ಲಿಂಗಾರ್ಚನಂ ಮಮ .

ಸಮುದ್ಗಾನ್ನಂ ಘೃತಾಕ್ತಂ ಚ ನಿವೇದ್ಯ ಪರಮೇಶ್ವರೇ .. 62..

ಯಾವನ್ಮಾಸಂ ವಿಶೇಷೇಣ ಪೂಜನಂ ತತ್ರ ಶಸ್ಯತೇ .

ಶತವರ್ಷೇಷು ಯಾ ಪೂಜಾಮೋಸೇನೋಷಸಿ ಸಾ ಧ್ರುವಂ .. 63..

ತತ್ಫಲಂ ಲಭತೇ ಗೌರಿ ತಸ್ಮಿನ್ ಮಾಸಿ ವಿಶೇಷತಃ .
ಚಾಪೇ ರೌದ್ರರ್ಕ್ಷಕೇ ದೇವಿ ಪೌರ್ಣಮ್ಯಾಂ ಶಶಿಶೇಖರಂ .. 64..

ನರ್ತಮಾನಂ ತ್ರಯೀನೇತ್ರಂ ಕೃಶಾನುವರಹಸ್ತಕಂ .

ತ್ವಯಾಯುಕ್ತಂ ವಿಶೇಷೇಣ ಶಶಿಭೂಷಣಮೀಶ್ವರಂ .. 65..

ಸಂಪೂಜ್ಯ ಸ್ನಾಪಯೇದ್ದೇವಮಭಿಷೇಚನಕಕ್ರಮೈಃ .
ಗಂಧಂ ಸುಗಂಧಮಾಲಿಪ್ಯ ಧೂಪದೀಪಸುಮೈಃ ಶಿವೇ .. 66..

ನೈವೇದ್ಯೈಃ ಫಲಮೂಲೈಶ್ಚ ಹವಿಷಾಽಪೂಪಸಂಯುತಂ .

ದೃಷ್ಟ್ವಾ ಪ್ರಮುಚ್ಯತೇ ಪಾಪೈರ್ಬುದ್ಧಿಪೂರ್ವಂ ಕೃತೈರಪಿ .. 67..

ಪುಂಡರೀಕಪುರೇ ವಾಪಿ ಪಶ್ಯೇನ್ನೃತ್ಯಂತಮೀಶ್ವರಂ .

ರೌದ್ರರ್ಕ್ಷೇ ಚಾಪಸಂಯುಕ್ತೇ ಮಾಸ್ಯಸ್ಮಿನ್ ಪೂರ್ಣಿಮಾತಿಥೌ .. 68..

ಸ್ನಾತ್ವಾಽಥ ಶಿವಗಂಗಾಯಾಂ ಪಶ್ಯೇದ್ದೇವಂ ಪಿನಾಕಿನಂ .

ಬ್ರಹ್ಮಹತ್ಯಾದಿಭಿರ್ಮುಕ್ತೋ ಭಕ್ತೋ ಮುಕ್ತಿಂ ಚ ವಿಂದತಿ .. 69..

..ಇತಿ ಶಿವರಹಸ್ಯಾಂತರ್ಗತೇ ಈಶ್ವರಪ್ರೋಕ್ತಂ ಮಾರ್ಗಶೀರ್ಷಮಾಸಕೃತೇ ಶಿವಸ್ತುತಿಃ
ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಮಹಾದೇವಾಖ್ಯಃ ಏಕಾದಶಮಾಂಶಃ . ಅಧ್ಯಾಯಃ 22

ಮಾರ್ಗಶೀರ್ಷಾರ್ಚನಂ . 54-69..

- .. shrIshivarahasyam . mahAdevAkhyaH ekAdashamAMshaH . adhyAyaH 22

mArgashIrShArchanam . 54-69..

Notes:

Śiva ಶಿವ advises to Devī ದೇವೀ; the ŚivaStutiḥ ಶಿವಸ್ತುತಿಃ for the māsa ಮಾಸ
while detailing about His Worship during the Mārgaśīrṣa māsa ಮಾರ್ಗಶೀರ್ಷ
ಮಾಸ. He mentions about conducting Homam ಹೋಮಂ during Mārgaśīrṣa Pūrṇimā

ಮಾರ್ಗಶೀರ್ಷ ಪೂರ್ಣಿಮಾ.
The Mārgaśīrṣamāsakṛte ŚivaŚatāṣṭanāmaStotram ಮಾರ್ಗಶೀರ್ಷಮಾಸಕೃತೇ
ಶಿವಶತಾಷ್ಟನಾಮಸ್ತೋತ್ರಂ and the Mārgaśīrṣamāsakṛte ŚivaŚatāṣṭaNāmāvaliḥ

ಮಾರ್ಗಶೀರ್ಷಮಾಸಕೃತೇ ಶಿವಶತಾಷ್ಟನಾಮಾವಲಿಃ comprising of 108 Names

108ನಾಮಾನಿ of Śiva ಶಿವ, derived from the same can be accessed from one of the links

provided below. The count seems to exceed though.

More details about worshiping Śiva ಶಿವ during individual Māsa ಮಾಸ are given in

Chapters 13-25.

Selected Śloka-s ಶ್ಲೋಕಾಃ from Chapter 22 are presented on this page.

